
				এই পাতাটির মুদ্রণ সংশোধন করা প্রয়োজন। 
ছন্দপতন
সাধারণ একটি অল্পশিক্ষিতা মেয়ে বলেই তাকে আমি জানি । নিরাশ্রয় নিঃস্ব পরিবারের সাধারণ মেয়ে, অবস্থার কল্পনাতীত পরিবর্তন আজ যাকে অন্তঃপুরের আশ্রয় থেকে কঠোর বাস্তবতার সঙ্গে মুখোমুখি দাড় করিয়ে দিয়েছে।
যথা নিয়মে ছেলে খুজে এনে বিয়ে দেওয়া হলে তাদের মতই আরেকটি পরিবারে ঘর করতে যাওয়ার জন্য সে প্ৰস্তুত হয়ে ছিল । সেই সাধারণ জীবন ও স্বপ্ন আরও অনেকের মত তারও একেবারে চুরমার হয়ে গেছে। এই সর্বনাশা। পরিবর্তনকে অদৃষ্টের নিষ্ঠুর পরিহাস বলেই হয় তো সে মনে করে কিন্তু কাজে সে অদৃষ্টের মুখ চেয়ে নিক্রিয় হয়ে বসে থাকতে রাজী হয় নি ।
তার চেতনায় সব চেয়ে বড় হয়ে উঠেছে এই সত্য যে, সেও মানুষ এবং মানুষের মত বঁাচার তার জন্মগত অধিকার । সংসারের কোন নিয়মনীতি আইনকানুন যদি তার এই অধিকারের বিরুদ্ধে যায়, তার এই দাবীকে ব্যহত করে, তবে সেটাই হবে সংসারের সব চেয়ে বড় অন্যায়।
এখন কথা হ’ল, এই চেতনা কি তাকে কোন অসাধারণত্ব দিয়েছে ? আমি তা মনে করি না। সচেতন মানুষগুলির কথা বাদ দিলাম, তার মত এমন অনেক সাধারণ মেয়ের মধ্যেই আজ এই চেতনার বিকাশ কমবেশী ঘটেছে।
জগত ও জীবন সম্পর্কে চিন্তা হয় তো আচ্ছন্ন হয়ে আছে অনেক ভ্ৰান্তি ও সংস্কারে কিন্তু মানুষ হিসাবে নিজের অধিকার

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১২:২৬টার সময়, ২৭ জুলাই ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

